
konstituohet. Ligjbërësit
refuzuan për të 19-n herë
rresht që ta formonin një
komision për mbikëqyrjen e

një votimi të fshehtë për
kryeparlamentarin. PDK-ja,
LDK-ja dhe AAK-ja sërish
refuzuan t’i propozonin emrat
e tyre për anëtarë të këtij
komisioni. Nga 109 deputetë të

pranishëm, 54 vota ishin për, 1
kundër dhe asnjë abstenim.
Kryesuesi i seancës, Avni
Dehari, e ndërpreu seancën
dhe njoftoi se vazhdon më 23
maj në orën 11:00

BERLIN, 21 MAJ - Prokurorët
federalë gjermanë kanë
ndërmarrë një operacion
kundër një celule të dyshuar
ekstremiste djathtiste, e cila
akuzohet se po planifikonte
sulme të dhunshme, bënë me
dije autoritetet të mërkurën.
Në një varg bastisjesh në orët
e hershme të mëngjesit,
policia gjermane arrestoi pesë
të dyshuar, të moshave
ndërmjet 14 dhe 18 vjeçe, në
landet Meklenburg-

Vorpomern, Brandenbur dhe
Hese, njoftoi Prokuroria
Federale.
Grupi, të cilët ata akuzohen se
i përkasin, e quan veten “Vala
e Fundit e Mbrojtjes”, dhe
dyshohet se ka planifikuar
sulme kundër refugjatëve dhe
kundërshtarëve politikë,
raporton DPA. “Pjesëtarët e
kësaj organizate e shohin
veten si vijë të fundit të
mbrojtjes për ‘kombin
gjerman’”... Objektivi i tyre

është të rrënohet sistemi
demokratik në Republikën
Federale të Gjermanisë
përmes akteve të dhunës”,
thanë autoritetet.
Katër nga të arrestuarit
akuzohen për pjesëmarrje në
organizatë terroriste, ndërsa
një tjetër për mbështetjen e
një organizate të tillë.
Prokuroria Federale ka
përmendur, po ashtu, vrasjen,
zjarrvënien dhe dëmtimin e
pronës në mesin e akuzave.

Gjermania godet një grup që dyshohej se po planifikonte sulme ndaj emigrantëve

VATIKAN, 21 MAJ - Papa Leoni XIV i
ka bërë thirrje të mërkurën
Izraelit ta lejojë hyrjen e
ndihmave humanitare në Rripin
e Gazës, duke e përshkruar
gjendjen në enklavën palestineze
“shqetësuese dhe tronditëse”.
“Ripërtërij thirrjen time të zjarrtë
për të lejuar hyrjen e ndihmës së
drejtë humanitare dhe për t’u
dhënë fund armiqësive, çmimin
shkatërrues të të cilave po e
paguajnë fëmijët, të moshuarit
dhe të sëmurët”, tha papa i ri në
Sheshin “Shën Pjetri”.
Leoni, i cili u zgjodh papë më 8
maj, duke pasuar të ndjerin Papa
Françesku, e ka përmendur
luftën në Gazë disa herë në javët
e para të papatit të tij. Ai e bëri
këtë lutje në fund të fjalimit para
audiencës, duke shtuar disa fjalë
përtej tekstit të përgatitur.
Në mesazhin e tij të parë të së
dielës më 11 maj, Papa Leoni bëri
thirrje për armëpushim të
menjëhershëm në Gazë dhe për
lirimin e të gjithë pengjeve
izraelite që po mbahen nga grupi
militant Hamas, i cili është
shpallur organizatë terroriste nga

ShBA-ja dhe BE-ja.
Izraeli tha të hënën se do ta lejojë
hyrjen e ndihmave në Gazë pas
një bllokade 11-javore ndaj
enklavës, por Kombet e

Bashkuara thanë se deri të
martën nuk është shpërndarë
asnjë ndihmë.
Izraeli bëri me dije se synon t’i
shtojë operacionet ushtarake

kundër Hamasit dhe ta marrë
nën kontroll të gjithë Gazën, e
cila është shkatërruar nga një
luftë ajrore dhe tokësore izraelite
që nga sulmi i Hamasit ndaj
komuniteteve izraelite në tetor
2023.
Ai thotë se bllokada ka për qëllim,
pjesërisht, t’ua pamundësojë
militantëve palestinezë devijimin
dhe konfiskimin e ndihmave
humanitare. Hamasi e ka
mohuar këtë gjë.

Kritikat e Françeskut për
Izraelin

Françesku, i cili vdiq më 21 prill, i
kishte shtuar kritikat ndaj
fushatës ushtarake të Izraelit në
Gazë gjatë muajve para vdekjes
së tij. Ai e quajti situatën në
enklavë “shumë serioze dhe të
turpshme” në janar, dy muaj pasi
tha se komuniteti ndërkombëtar
duhet të hetojë nëse ka ndodhur
gjenocid ndaj popullit
palestinez.
Duke pasqyruar ftohjen e
marrëdhënieve në mes të

Vatikanit dhe Izraelit pas
kritikave të Françeskut, Izraeli,
ndryshe nga shumë shtete të
tjera, nuk dërgoi zyrtar të lartë në
varrimin e papës së ndjerë, por
vetëm ambasadorin e tij në
Vatikan.
Si shenjë e mundshme për një
rivendosje marrëdhëniesh me
papën e ri, presidenti izraelit,
Isaac Herzog, mori pjesë në
meshën inauguruese të Leonit në
sheshin “Shën Pjetri” të dielën.
Ushtria izraelite e rifilloi
ofensivën në mars, duke e
prishur armëpushimin që kishte
mundësuar lirimin e më shumë
se 30 pengjeve.
Lufta në Gazë filloi kur militantë
të udhëhequr nga Hamasi
sulmuan Izraelin jugor, duke
vrarë 1 200 njerëz dhe duke
marrë rreth 250 pengje. Izraeli
thotë se 59 pengje mbeten në
Gaza, megjithëse besohet se rreth
35 prej tyre janë të vdekur.
Lufta e Izraelit i ka vrarë më
shumë se 53 000 njerëz në Gazë,
shumë prej tyre gra dhe fëmijë,
sipas zyrtarëve shëndetësorë
palestinezë.

Papa Leoni i lutet Izraelit t’i lejojë 
ndihmat humanitare në Gazë

BRUKSEL, 21 MAJ - Ministrat e
Jashtëm të Bashkimit Evropian
(BE) janë pajtuar për t’i hequr
sanksionet ekonomike kundër
Sirisë, njoftoi shefja e politikës së
jashtme e BE-së, Kaja Kallas.
“Dëshirojmë ta ndihmojmë
popullin sirian ta ndërtojë një
Siri të re, gjithëpërfshirëse dhe
paqësore”, tha Kallasi në një
postim në platformën sociale
“X”, pas diskutimeve me
ministrat e Jashtëm në Bruksel.
Ky ndryshim nga Bashkimi
Evropian në politikën e tij të
jashtme vjen pasi presidenti
amerikan Donald Trump theksoi
javën e kaluar se do ta
urdhëronte heqjen e
sanksioneve të ShBA-së ndaj
Sirisë. “BE-ja ka qenë gjithmonë

pranë sirianëve gjatë 14 vjetëve
të fundit - dhe do të vazhdojë të
jetë”, tha Kallas.
Bashkimi Evropian i ka lehtësuar
tashmë sanksionet që lidhen me
energjinë, transportin dhe
rindërtimin, si dhe transaksionet
financiare të lidhura me to, por
disa kryeqytete kanë
argumentuar se ato ishin të
pamjaftueshme për t’i
mbështetur ndryshimin politik
dhe rimëkëmbjen ekonomike të
Sirisë. “BE-ja dëshiron t’ia fillojë
nga e para me Sirinë... por ne
gjithashtu presim një politikë
gjithëpërfshirëse brenda vendit,
që përfshin të gjitha grupet e
popullsisë dhe grupet fetare”, tha
ministri i Jashtëm gjerman,
Johann Wadephul, në një

deklaratë me shkrim. “Për ne
është e rëndësishme që një Siri e
bashkuar të mund ta marrë të
ardhmen e saj në duart e veta”,
shtoi ai.
Udhëheqësit e rinj të Sirisë kanë
kërkuar me ngulm heqjen e

sanksioneve ndërkombëtare, të
cilat ishin vendosur për shkak se
ish-presidenti i vendit, Bashar al-
Assad, kishte shtypur
kundërshtarët duke e zhytur
vendin në luftë civile.
Por, diplomatët thanë se BE-ja

synon të vendosë sanksione të
reja individuale ndaj atyre që
janë përgjegjës për nxitjen e
tensioneve etnike pas sulmeve
vdekjeprurëse ndaj pakicës
alavite.
Masa të tjera ndaj regjimit të
Assadit dhe për ndalimin e shitjes
së armëve apo pajisjeve që mund
të përdoren për t’i shtypur civilët,
pritet të mbeten në fuqi.
Ministri i Jashtëm i Sirisë, Asaad
al-Shaibani, tha pas vendimit të
BE-së, se heqja e sanksioneve
ekonomike tregon “vullnet
ndërkombëtar” për ta
mbështetur Damaskun. Shaibani
shtoi se “populli sirian sot ka një
mundësi shumë të rëndësishme
dhe historike për ta rindërtuar
vendin”.

BE-ja vendos t’ia heqë sanksionet 
ekonomike Sirisë

PRISHTINË, 21 MAJ - Me bojën
ende të njomë mbi paketën e 17
të sanksioneve të
porsamiratuara nga Bashkimi
Evropian kundër Rusisë, liderët
evropianë tashmë po përgatitin
hapin e radhës, të cilin e
përshkruajnë si “masiv”. Por,
disa analistë paralajmërojnë se,
në shumë drejtime, BE-ja i ka
luajtur tashmë kartat më të forta
dhe nuk i kanë mbetur shumë
opsione - veçanërisht në një
kohë kur Uashingtoni heziton t’i
bashkëngjitet, pasi po kërkon
bisedime për paqe në mes të
Kievit dhe Moskës. “Kartat që na
kanë mbetur kërkojnë, në masë
të madhe, përfshirjen e Shteteve
të Bashkuara”, tha Benjamin
Hilgenstock, ekonomist i lartë
në Institutin KSE me seli në Kiev,
në një bisedë me Radion Evropa
e Lirë (REL). “Konkretisht, kjo
lidhet me nxjerrjen e naftës dhe
gazit rus nga tregjet botërore në
sasi të mëdha”, shtoi ai, duke
theksuar se vende si India, Kina
dhe Turqia nuk do ta ndalojnë
blerjen e karburanteve fosile
ruse pa trysninë e sanksioneve
dytësore amerikane.
Më 10 maj liderët evropianë e
paralajmëruan Rusinë për
sanksione “masive” nëse ajo nuk
pajtohet me një armëpushim
30-ditor të propozuar nga ShBA-
ja. Ata thanë se kërkesa ishte e
koordinuar me presidentin
amerikan Donald Trump.
Ky paralajmërim synonte të
paraqitej si një moment
vendimtar, por harmonia
transatlantike u prish shpejt.

Presidenti rus Vladimir Putin
nuk u zotua për armëpushim
gjatë një telefonate me Trumpin
më 19 maj, por ky i fundit e
përshëndeti bisedën dhe nuk
dha shenja për sanksione të reja
amerikane, duke thënë se
vendosja e tyre mund t’i
dëmtonte bisedimet dhe ta
përkeqësonte situatën.
Për ta sqaruar: kërcënimi për
sanksione “masive” nuk kishte të
bënte me paketën e 17 të BE-së,
e cila u shpall më 20 maj, pasi kjo
paketë kishte qenë në përgatitje
prej kohe.

Një kërcënim bosh?

Tani liderët evropianë duhet të
ofrojnë diçka të madhe pa
mbështetjen e ShBA-së,
përndryshe rrezikojnë të duken
sikur kanë dhënë një kërcënim
të zbrazët.
A do të jenë në gjendje ta bëjnë?
Ministri i Jashtëm i Lituanisë,
Kestutis Budrys, beson se po. Ai i
tha Radios Evropa e Lirë se BE-ja
mund t’i dyfishojë përpjekjet për
t’i ndalur eksportet energjetike
ruse. “Duhet ta ndalim burimin
kryesor të të ardhurave për
buxhetin e Rusisë dhe
makinerinë e saj të luftës. Këto
janë eksportet e gazit, naftës
dhe gazit të lëngshëm natyror.
Duhet t’i ndalim”, tha ai.
Por në praktikë, vende si
Spanja, Holanda dhe Belgjika,
aktualisht po importojnë më
shumë gaz të lëngshëm se një
vit më parë. Budrys
argumentoi se në tregun global

ka mjaft alternativa. “Ka zëra
që thonë, ‘janë shumë të
shtrenjta dhe s’mund t’i
përballojmë’. Shikoni, ne
[Lituania] e kemi bërë tashmë
këtë”, shtoi ai.
Por, argumentet për çmimin
ilustrojnë pse BE-ja ka hezituar
të ndërmarrë sanksione që e
dëmtojnë edhe vetë atë - dhe
kjo mund të ndodhë përsëri në
të ardhmen.
Sanksionet do të jenë “masive
vetëm kur të jemi të gatshëm të
shkojmë përtej asaj që na
rehaton”, tha Tom Keatinge nga
Instituti Mbretëror për
Shërbime të Bashkuara (RUSI)
në Londër, në një bisedë me
REL-in. “Me këtë nënkuptoj
vetëm kur të jemi të gatshëm të
pranojmë pasoja negative për
ekonomitë tona”, shtoi ai.

Goditja mbi eksportet e
energjisë

Hilgenstock dallon midis
vendeve që përdorin gazin e
lëngshëm rus për arsye
ekonomike dhe atyre si
Hungaria dhe Sllovakia që
kundërshtojnë ndalimin për
shkak të marrëdhënieve të
ngushta politike me Moskën.
Edhe nëse kapërcehen
kundërshtimet ekonomike,
konsideratat politike mund të
vonojnë ose komplikojnë
përforcimin e sanksioneve në
këtë fushë.
Liderët evropianë kanë
sugjeruar se paketa e radhës do

ta përfshijë sektorin e
energjisë, por ky është një term
i gjerë. Disa kanë përmendur
edhe masa financiare.
“Është mjaft e paqartë për
çfarë konkretisht po flasin”, tha
Hilgenstock, i cili është
gjithashtu bashkëpunëtor në
Këshillin Gjerman për
Marrëdhënie me Jashtë. “Po i
mbivlerësojnë kapacitetet e
tyre? Mendoj se po”, shtoi ai.
Presidentja e Komisionit
Evropian, Ursula von der
Leyen, dha një tregues se çfarë
mund të vijë më 16 maj. “Ajo do
të përfshijë listimin e më
shumë anijeve nga flota e errët
ruse”, tha ajo, duke iu referuar
anijeve pa pronësi të qartë që
përdoren për t’i shmangur
kufizimet mbi naftën dhe
produktet e naftës ruse.
Paketa e 17 e sanksioneve dhe
masat britanike të shpallura të
njëjtën ditë shtuan dhjetëra
anije të tjera, sipas modelit të
paketave të mëparshme.
Shtimi i mëtejshëm i anijeve do
të duket si një hap i
zakonshëm, jo diçka e re apo
tronditëse.

“Fjalë të mëdha, por pa
veprime”

Von der Leyen përmendi uljen
e çmimit tavan për naftën ruse
- një tjetër masë ndëshkuese e
zbatuar pas pushtimit të
Ukrainës në vitin 2022. Por,
edhe kjo kërkon pajtimin e
ShBA-së për zbatim në shkallë

globale.
Tri vjet sanksione kanë ndikuar
ndjeshëm në ekonominë ruse,
por nuk e kanë ndalur
agresionin e Moskës.
Megjithatë, duke shpallur
masat e fundit, politikanët
evropianë shfaqën vendosmëri.
Ministri i Jashtëm i Britanisë,
David Lammy, e quajti Putinin
“nxitës lufte” dhe e nxiti ta
pranonte armëpushimin 30-
ditor, duke shtuar se “vonesat
në përpjekjet për paqe vetëm sa
do të forcojnë vendosmërinë
tonë për ta ndihmuar Ukrainën
të mbrohet dhe për t’i përdorur
sanksionet kundër makinerisë
së luftës së Putinit”.
Shefja për politikë të jashtme e
BE-së, Kaja Kallas, shkroi në
rrjetet sociale se “po përgatiten
më shumë sanksione ndaj
Rusisë”.
Keatinge paralajmëron se nëse
BE-ja nuk e përmbush
premtimin për sanksione me
ndikim real, kjo rrezikon ta
minojë besueshmërinë e saj.
“Kjo i jep mjaftueshëm material
[ministrit të Jashtëm rus, Sergei]
Lavrov dhe të tjerëve për të
thënë se ‘evropianët vetëm
flasin, por nuk veprojnë’”.
Edhe Hilgenstock shprehi të
njëjtin shqetësim. “Po e shohim
përgjigjen - ose më saktë
mungesën e saj - nga Vladimir
Putini ndaj këtij ultimatumi”,
thotë ai, duke iu referuar
deklaratës së 10 majit për
sanksione “masive”. “Kjo e bën
të qartë se çfarë mendon pala
ruse”.

A KA BE-ja ENDE MJETE 
EFEKTIVE PËR T’I SHKAKTUAR 

DHIMBJE RUSISË?

Prishtinë, 21 maj - Deputetët e
Kuvendit të Kosovës kanë
dështuar për të
nëntëmbëdhjetën herë me
radhë ta konstituojnë përbërjen
e nëntë parlamentare të dalë
nga zgjedhjet e shkurtit.
Të mërkurën ligjbërësit
refuzuan për të njëmbëdhjetën
herë rresht që ta formonin një
komision për mbikëqyrjen e një
votimi të fshehtë për kreun e ri
të organit ligjvënës - sipas një
propozimi të bërë më 1 maj nga
kryesuesi i seancës, Avni Dehari,
pasi kandidatja e Lëvizjes
Vetëvendosje (LV) për kryetare
të Kuvendit, Albulena Haxhiu,
nuk arriti në disa votime t’i
merrte 61 votat e nevojshme për
t’u konfirmuar në post.
Dështimi i radhës ndodhi një
ditë pasi kryeministri në detyrë i
Kosovës, njëherësh udhëheqës i
LV-së, Albin Kurti, ngulmoi se
kandidatura e Haxhiut për
kryetare të Kuvendit është
vendim i partisë dhe se ajo nuk
do të tërhiqet.
Partia Demokratike e Kosovës
(PDK), Lidhja Demokratike e
Kosovës (LDK), Aleanca për
Ardhmërinë e Kosovës (AAK)
dhe Lista Serbe refuzuan sërish,
në vazhdimin e seancës
konstituive, më 21 maj, që ta

propozonin një përfaqësues që
do ta siguronte mbarëvajtjen e
votimit të fshehtë. Ato thonë se
është jokushtetuese mënyra se
si LV-ja po tenton që
kryeparlamentari të votohet
përmes formës së fshehtë dhe i
kanë kërkuar Kushtetueses të
marrë “një masë të përkohshme
për ndalim të mbajtjes së
seancave, derisa me prioritet ta
trajtojë këtë lëndë dhe ta marrë
një vendim”.
Seanca konstituive do të
vazhdojë të premten e 23 majit.
Deri më tani deputetët kanë
kaluar vetëm dy pika të
agjendës së seancës konstituive:
raportin e Komisionit të
Përkohshëm për Verifikimin e
Mandateve dhe atë të Betimit të
Deputetëve. Por, procesi ka
ngecur te pika e tretë: zgjedhja e
kryeparlamentarit.
Haxhiu e LV-së po konsiderohet
figurë përçarëse nga dy parti
parlamentare, PDK-ja dhe AAK-
ja. Këto dy subjekte kanë
kërkuar që LV-ja të nxjerrë emër
tjetër për kryeparlamentar.
LDK-ja, ndërkaq, ka thënë se
nuk ka vota për asnjë të
propozuar të LV-së për postin e
kryeparlamentarit.
Propozimi për kryeparlamentar
është e drejtë ekskluzive e
fitueses së zgjedhjeve, LV-së, e
cila ngul këmbë se Haxhiu e
meriton të zgjidhet dhe,

ndonëse ka kërkuar
marrëveshje politike me partitë
e tjera, e ka përjashtuar
mundësinë të sjellë kandidat
tjetër pos saj.
Më 15 maj, pas një takimi të
thirrur nga presidentja e
Kosovës, Vjosa Osmani, me
përfaqësues të partive politike,
Osmani tha se nuk pati pajtim
rreth konstituimit të Kuvendit,
por shtoi se kishte parë një
“disponim minimal” te liderët
partiakë për të gjetur një
zgjidhje për këtë çështje.
Deputetët duhet ta zgjedhin
kryetarin dhe pesë nënkryetarët
për ta konstituuar
përfundimisht Kuvendin e ri.
Vetëm pas konstituimit të
Kuvendit mund të formohet
qeveria e re.
Kurti ka thënë më 20 maj se
kandidatura e Albulena Haxhiut
për kryetare të Kuvendit të
Kosovës është vendim i partisë
dhe nuk do të tërhiqet. “Mos ta
bëjmë këtë lojë negative. Duhet
t’i respektojmë propozimet e
njëri-tjetrit dhe të kemi një
kryesi [Kuvendi] të bazuar në
meritë”, tha Kurti në një
intervistë për Radiotelevizionin
e Kosovës, të transmetuar
mbrëmjen e së martës. Ai
theksoi se gjatë procesit të
formimit të qeverisë do të jetë i
gatshëm për kompromise dhe
koncesione.

Kurti përmendi si partnerë të
mundshëm pakicat, si dhe
Nismën Socialdemokrate të
Fatmir Limajt. Ata që kanë
dyshime nëse ai i ka votat e
mjaftueshme për ta formuar
qeverinë, Kurti i porositi: “Më
testoni”.
Sipas tij, një koalicion qeverisës
me Lidhjen Demokratike të
Kosovës (LDK), me pakicat dhe
me Nismën do të mund të
siguronte deri në 80 vota në
Kuvend.
LDK-ja më herët e ka refuzuar
një ftesë të Kurtit për
marrëveshje koalicioni.
Kurti konfirmoi se ka pasur
takime me Limajn dhe një rritje
të besimit mes tyre, por jo një
marrëveshje konkrete.

Kusari-Lila akuzon partitë
politike për bllokimin e
konstituimit të Kuvendit

Pas dështimit të 19 për ta
konstituuar Kuvendin,
deputetja Mimoza Kusari-Lila i
ka akuzuar partitë e tjera
politike për këtë gjë. Kusari-Lila
në një deklaratë për medie ka
thënë se kryeparlamentari i
takon partisë fituese të dalë nga
zgjedhjet e fundit dhe se partitë
e tjera politike po e bllokojnë
këtë proces. “Siç e patë dhe vetë,
jemi dëshmitarë të dështimeve
të konstituimit të Kuvendit për
të 19-n herë. Në situatën
aktuale, e kemi të paqartë se cila
është kërkesa e opozitës. Është e
qartë se edhe kryeparlamentari i
takon partisë së parë dhe në
këtë premisë jemi duke e bërë
propozimin, përderisa partitë e
tjera nuk po marrin pjesë në
votim. Në rrethanën në të cilën
jemi, bllokuesit e vetëm janë

partitë që nuk po marrin pjesë
në votim”, ka thënë Kusari-Lila.
Ajo, po ashtu, tha se kjo situatë
do të mbetet e tillë pasi partitë
politike po paraqesin qëndrime
politike kundrejt një të drejte
kushtetuese që e ka LV-ja.

Çitaku: Nuk i 
komentojmë dëshirat e

Kurtit, ta ndërrojnë 
kandidatin dhe të ecim

tutje

Deputetja e Partisë
Demokratike të Kosovës, Vlora
Çitaku, pas dështimit për të
nëntëmbëdhjetën herë të
seancës konstituive, i bëri thirrje
kryeministrit në detyrë, Albin
Kurti, të reflektojë dhe ta
zhbllokojë situatën në mënyrë
që të konstituohen
institucionet. Çitaku para
medieve tha se nuk i
komentojnë dëshirat e deputetit
Kurti pasi, sipas saj, PDK-ja
vlerëson realitetin politik në
Kuvend. “I bëjmë thirrje
deputetit Kurti të reflektojë, ta
zhbllokojë situatën në mënyrë
që institucionet të
konstituohen. PDK ka qenë
jashtëzakonisht e përgjegjshme
dhe konstruktive dhe po
mundohemi të bëjmë çdo gjë në
funksion të zhbllokimit”, ka
thënë ajo.
Deputetja e PDK-së u pyet nga
gazetarët edhe për deklaratat e
Kurtit të një dite më parë. “Ne
nuk i komentojmë dëshirat e
deputetit Kurti. Ne e vlerësojmë
realitetin politik në Kuvend. Nuk
e ka shumicën parlamentare. I
bëjmë thirrje të reflektojë, ta
ndërrojë kandidatin dhe të ecim
tutje”, ka thënë Çitaku.

19 DËSHTIME, KUVENDI I KOSOVËS
ENDE PA KRYEPARLAMENTAR

Kuvendi i Kosovës edhe në tentimin e 19 ka dështuar të konstituohet.
Ligjbërësit refuzuan për të 19-n herë rresht që ta formonin një komision
për mbikëqyrjen e një votimi të fshehtë për kryeparlamentarin. PDK-ja,
LDK-ja dhe AAK-ja sërish refuzuan t’i propozonin emrat e tyre për
anëtarë të këtij komisioni. Nga 109 deputetë të pranishëm, 54 vota ishin
për, 1 kundër dhe asnjë abstenim. Kryesuesi i seancës, Avni Dehari, e
ndërpreu seancën dhe njoftoi se vazhdon më 23 maj në orën 11:00

BERN, 21 MAJ - Presidentja e
Republikës së Kosovës, Vjosa
Osmani dhe zotëria i parë,
Prindon Sadriu, me ftesë të
Këshillit Federal të Zvicrës, të
udhëhequr nga presidentja e
Konfederatës së Zvicrës, Karin
Keller-Sutter, ka nisur të
mërkurën vizitën e parë
shtetërore të një kreu të shtetit
të Kosovës në këtë shtet. 
Vizita po realizohet në kuadër
të marrëdhënieve të shkëlqyera
ndërshtetërore dhe do të ketë
për qëllim forcimin e
mëtejshëm të bashkëpunimit
dypalësh ndërmjet Kosovës dhe
Zvicrës.
Vizitat shtetërore janë niveli më
i lartë i vizitave, ndaj kjo shënon
një çast historik në relacionet
Kosovë - Zvicër.
Në rezidencën zyrtare Lohn
është bërë pritja me nderime
shtetërore dhe është mbajtur
një drekë pune, ku presidentja
Osmani dhe zotëria i parë,
Prindon Sadriu, janë pritur me

nderime të larta shtetërore nga
presidentja Keller-Sutter dhe
zotëria i parë, Morten Keller.
“Kjo vizitë e parë shtetërore në
Zvicër, që po fillon në
rezidencën zyrtare të Këshillit
Federal të Zvicrës, është dëshmi
se bashkë po shkruajmë
kapitullin e ri të historisë së
partneritetit midis shteteve dhe
popujve tanë!”, ka theksuar
Osmani.
Më pas, në sheshin qendror të
Bernës, Bundesplatz, është
mbajtur ceremonia shtetërore e
mirëseardhjes me nderime
ushtarake, ku presidentja
Osmani dhe presidentja Keller-
Sutter do të kenë rastin të
përshëndeten edhe me qytetarë
të shumtë që do të marrin pjesë
në këtë çast simbolik të
miqësisë ndërmjet dy vendeve. 
Programi i vizitës ka vazhduar
me ceremoninë shtetërore në
Parlamentin e Zvicrës, ku
presidentja Osmani mbajti një
fjalim të posaçëm para

përfaqësuesve të institucioneve
zvicerane. 
Po gjatë qëndrimit të saj në
Bernë, presidentja Osmani do
të zhvillojë takime të ndara me
drejtues të institucioneve
federale.
Në St. Gallen, presidentja
Osmani me homologen Keller-
Sutter do ta vizitojnë qendrën
inovative SQUARE të
Universitetit të St. Gallen.
Ndërkaq në Gjenevë,
presidentja Osmani do të marrë
pjesë në aktivitetet për
trashëgiminë politike të Martti
Ahtisaarit, të organizuar
bashkërisht nga Fondacioni i
Paqes “Martti Ahtisaari”,
Misioni i Përhershëm i
Finlandës në Gjenevë,
organizata ndërkombëtare
Interpeace dhe Geneva
Graduate Institute.
Gjatë qëndrimit në Gjenevë,
presidentja Osmani do ta ketë
një takim me mërgatën
shqiptare.

OSMANI NIS VIZITËN SHTETËRORE NË ZVICËR

PRISHTINË, 21 MAJ -
Përfaqësuesja e Lartë e
Bashkimit Evropian për Politikë
të Jashtme dhe Siguri, Kaja
Kallas, do ta vizitojë Kosovën
më 22 maj, në kuadër të një
turneu që do ta nisë më 21 maj
në Ballkanin Perëndimor, ka
njoftuar Shërbimi Diplomatik i
BE-së.
Kallasi do të udhëtojë edhe në
Serbi dhe në Maqedoninë e
Veriut gjatë vizitës së saj të dytë
në rajon, ka njoftuar Brukseli të
mërkurën. “Në Kosovë,
përfaqësuesja e lartë Kallas do
të takohet me përfaqësues të
partive politike dhe të
organizatave të shoqërisë
civile”, thuhet në një njoftim të
BE-së.
Shefja e diplomacisë evropiane
ka planifikuar të mbajë edhe
një konferencë për medie më
22 maj.
Kallasi do ta vizitojë Kosovën
në kohën kur autoritetet e
Kosovës po përsërisin thirrjet
për heqjen e masave ndaj
vendit nga BE-ja, madje kanë
kërkuar që kjo të ndodhë para
vazhdimit të dialogut për
normalizim e marrëdhënieve
me Serbinë.

BE-ja, në anën tjetër, ka
kërkuar shtensionim situate në
Kosovë, teksa Kosova po
vazhdon t’i mbyllë institucionet
paralele serbe në veri të vendit,

që ka nxitur reagimin e
Brukselit.
Në Prishtinë, Kallasi pritet ta
vizitojë edhe Misionin e BE-së
për Sundim të Ligjit (EULEX), si

dhe komandantin e misionit
paqeruajtës të Organizatës së
Traktatit të Atlantikut Verior
(NATO) në Kosovë - KFOR,
Enrico Barduani.

Vizita e Kallasit në Prishtinë këtë
javë ishte paralajmëruar nga
presidentja e Kosovës, Vjosa
Osmani, e cila ka thënë se për
shkak të vizitës së saj të
planifikuar zyrtare në Zvicër
nuk do të mund ta priste
kryediplomaten evropiane në
Kosovë.
Para vizitës në Kosovë, Kallasi
do të qëndrojë në Serbi.
BE-ja ka njoftuar se Kallasi do ta
takojë në Beograd presidentin
Aleksandar Vuçiq, kryeministrin
Gjuro Macut, si dhe ministrin e
Jashtëm, Marko Gjuriq, atë për
Integrime Evropiane, Nemanja
Staroviq, dhe kryetaren e
Kuvendit, Ana Bërnabiq, dhe
grupet parlamentare opozitare.
Ndërkaq kryediplomatja
evropiane në Shkup do ta takojë
kryeministrin Hristijan
Mickoski, ka bërë me dije
Brukseli.
Në kryeqendrën maqedonase,
Kallas “do ta hapë Dialogun e
parë për Siguri dhe Mbrojtje
ndërmjet BE-së dhe
Maqedonisë së Veriut me
ministrin për Punë të Jashtme
dhe Tregti, Timço Mucunski”, ka
njoftuar shërbimi diplomatik i
BE-së.

KALLASI TË ENJTEN VJEN NË KOSOVË, 
DO T’I TAKOJË LIDERËT E PARTIVE POLITIKE

Tentativat për konstituimin
e Kuvendit, Zemaj: Kjo

është demagogji dhe pop-
ullizëm nga LV-ja për ta

shpërlarë vetveten

Deputeti i Lidhjes Demokratike
të Kosovës (LDK), Armend
Zemaj, ka thënë se këto tentime
për konstituimin e Kuvendit
janë vetëm lojë fjalësh dhe të
dëmshme për procesin. Ai para

medieve tha se LV-ja po bën
demagogji dhe popullizëm për
ta shpërlarë vetveten sesa për të
bërë zgjidhje. “Këto lojëra
fjalësh janë të dëmshme për
procesin. Më shumë është
demagogji. Është popullizëm
për ta shpërlarë vetveten sesa
për të bërë zgjidhje. Nëse janë
61 deputetë të gatshëm ta
zgjedhin kandidaten për
kryetare që e kanë propozuar,
atëherë mund të ndodhë”, ka
thënë Zemaj.

Haradinaj: Kurti është
mashtrues

Kryetari i AAK-së, Ramush
Haradinaj, ka folur pas 19
dështimeve për konstituimin e
Kuvendit të Kosovës. Haradinaj e
ka quajtur mashtrues
kryeministrin në detyrë, Albin
Kurti. “Fakti që çon dorën në
Kuvend dhe merr vendim si
deputet, edhe shkon e çon

dorën në qeveri, besoni është
kriminale. Nuk mundet deputeti
që voton në legjislaturë, të votojë
edhe në qeveri. Këtij po i
zbulohet mashtrimi. Dhe ky
është mashtrues”, ka thënë
Haradinaj.
I pari i AAK-së ka shtuar se nëse
ka kandidat konsensual për
kryeparlamentar do të votonin.
“Ne i kemi dhënë zgjidhje
Kosovës, jo atij, duke premtuar
votën tonë që në ditën e parë për
kandidat konsensual. Nëse ka

kandidat konsensual, ne e
votojmë”, ka thënë Haradinaj.

Shqipëria në të gjitha kohët e
periudhat e ka kryer obligimin e
saj ndaj Kosovës e shqiptarëve të
trevave të pushtuara nga Serbia e
Jugosllavia. Kjo ishte e
kushtëzuar për faktin se jemi një
komb, por edhe sepse nuk mund
të bënim asnjë veprim kundër
shtetit jugosllav e serb nëse nuk
ishim të bindur se pas nesh vinte
shteti shqiptar. 
Edhe kur ishte në
papajtueshmëri ndaj dy
blloqeve, kur ishte e kërcënuar
edhe nga lindja edhe nga
perëndimi, asnjëherë sa e kanë
lejuar ligjet e rregullat
ndërkombëtare Shqipëria nuk ka
qëndruar e heshtur. Përkundrazi,
di se kur kanë ndodhur
demonstratat e vitit 1968, 1981,
1988, 1989 kur me tanke i është
hequr autonomia Kosovës, për
mendimin tim, Shqipëria ka
qenë përtej normave
ndërkombëtare që ishin të
lejuara. Dua të sqaroj se edhe në
planin e brendshëm i ka kryer
veprimet e pandërprera për
shqiptarët në Kosovë e viset e
tjera të pushtuara nga Serbia e
Jugosllavia. Prej vitit 1970 e më
pas deri në vitin 1981 edhe në
fushën e arsimit ka bërë shumë.
Ka bërë një vepër të madhe për
t’i ndërgjegjësuar shqiptarët
kombëtarisht; ka bërë që ne të
kuptojmë se nuk do të kishte
asnjë mundësi që Serbia dhe
Jugosllavia neve do të na e
dhuronin lirinë. Prandaj,
dëshmoj se mesazhet e

vazhdueshme që na kanë ardhur
nga Shqipëria kanë qenë të tilla,
se ne duhet të përgatitemi dhe të
organizohemi e pajisemi për të
bërë një luftë të armatosur të
vështirë për të fituar lirinë. 
Unë edhe si student i
profesorëve të kimisë nga Tirana,
që kanë bërë më shumë se
shkencë, kam mirënjohje të
pafundme për ta, të cilët u futën
mes nesh në auditorët e
Universitetit të Prishtinës duke
na bërë më shumë edhe edukim
kombëtar. Takimet e asaj
periudhe kanë bërë ndriçim të
mendjes së rinisë së Kosovës. Kjo
nuk ishte e lehtë, sepse ata ishin
në vazhdimësi nën përcjellje të
UDB-së, por ishin të patrembur
për të bërë më të mirën për ne. E
ky ishte vetëm një nga aspektet e
veprimtarisë së shtetit shqiptar
për të na ndihmuar të dalim nga
pushtimi e të bëhemi qytetarë të
lirë. 
Në fushën e parapërgatitjes për
veprim tjetër kundër Serbisë ka
pasur një angazhim të
pandërprerë nga Shqipëria në
vazhdimësi me të gjitha
kapacitetet e mundshme të
kohës. 
Mbështetja dhe ndihma
shtetërore e Shqipërisë për
Luftën e Armatosur në Kosovë
nuk ka vepruar në vitet 1992 deri
1997, sepse në këtë periudhë
lindi ideja politike në Kosovë se
çlirimin mund ta fitojmë duke u
bërë të durueshëm ndaj serbëve.
Dhe shteti shqiptar u bë palë me

këtë lloj politike paqësore. Kjo
qasje, neve, - pjesës që ishim të
përcaktuar seriozisht për çlirim,
ndikoi që të na mbylleshin dyert
e shtetit për ndihmë ose edhe
thjesht për këshillë. Nuk duhet
mohuar se në këtë periudhë
kemi pasur ndihmën e
ekspertëve të politikës, të
ushtrisë, të organizimit e të
këshillimit, por këto kanë qenë
ndihma individuale (jo ndihmë e
shtetit), gjithnjë në dijeni të Fatos
Nanos, ndonëse mbahej në burg.
Mund të them pa mëdyshjen se
po gaboj, se ndihma e shtetit
shqiptar për Ushtrinë Çlirimtare
të Kosovës është bërë intensive
në vitet 1998 – 1999. Në këtë
periudhë lufte Shqipëria ka bërë
të mundshmen, pavarësisht një
episodi kohor që pati rënie të
tempos. Sadoqë disa ministra,
sidomos ministrat e mbrojtjes
dhe Fatos Klosi në institucionet e
tyre, brenda mundësive të tyre
dhanë ndihmë shumë të
çmueshme, me sy jodashamirës
në një periudhë na ka shikuar
Pandeli Majko, ende i ri në
moshë, që përfitoi nga
dorëheqja e Fatos Nanos dhe u
bë kryeministër në tetor të vitit
1998 e në vazhdim. Ai, nuk e di
për çfarë arsyesh, pati
tendencën për të bllokuar sa
mundte të gjitha punët që
bëheshin në shërbim të luftës së
UÇK-së dhe luftëtarëve të saj. Ai
nuk pati mundësi të bllokonte
veprimtarinë tonë nëpër
Shqipëri, e cila ishte e

domosdoshme për ecurinë e
luftës sonë. Por, në strukturat
shtetërore bëri përpjekje të
ndikonte që ata të mos vepronin
në mbështetje të luftës. Në
kohën kur ishim në Rambuje,
nga bllokimi që bëri zotëri
Majko, lufta e UÇK-së pati
tendencë të bjerë në krizë. Kur u
kthyem nga Rambujeja kërkuam
takim (Hashim Thaçi, Xhavit
Haliti, Ramë Buja dhe unë Azem
Syla) me kryeministrin Pandeli
Majko. Na la për më tepër se 40
minuta të presim në një zyrë.
Edhe kur na takoi erdhi pa
dashamirësi, erdhi si me
përtesë, nuk dha asnjë sqarim,
vetëm sillej e pështillej. Ne ia
thamë të gjitha, se ti je ai që po e
pengon luftën. Majko nuk e
mori seriozisht atë që ia thamë
ne, kështu që u larguam pa asnjë
rezultat nga ai takim në të cilin
kishim shkuar me shumë
shpresë. 
Një shok (me kompetencë për
punët që bëheshin për UÇK-në)
ma pati thënë se kryeministri
Pandeli Majko u ka shkruar
ambasadave (ma përmendi me
emër atë amerikane) me epitete
për drejtuesit e UÇK-së, të
paqena dhe të ulëta, gjoja se ne
kemi orientime tjerafare nga ato
që tashmë i dinin miqtë tanë
perëndimorë. Megjithatë, ne
qëndruam gjithnjë mirëdashës
ndaj tij, sepse ishte kryeministri
ku ne kishim shpresën më të
madhe. Kryeministri Majko
vetëm pas fillimit të goditjeve

ajrore të NATO-s kundër forcave
ushtarake jugosllave e forcave
policore e ushtarake serbe filloi
të orientohet e të kuptojë se bota
kishte qëndrim ndryshe nga ai i
tij ndaj Ushtrisë Çlirimtare të
Kosovës, lidershipit të saj dhe
luftës së saj. Prej këtej edhe
kryeministri Majko bëri një
kthesë të plotë dhe u angazhua
me gjithë qeverinë dhe
administratën e tij në shërbim të
qytetarëve shqiptarë të Kosovës
që u shpërngulën me dhunë nga
pushtuesi serb e jugosllav drejt
Shqipërisë dhe nuk ishin pak,
por rreth 1 milion njerëz të
pastrehë dhe pa asnjë të ardhur.
Këtë situatë shteti shqiptar e
menaxhoi me forcë dhe me
dinjitet e këtu kuptohet që
merita kryesore është e
kryeministrit Majko dhe qeverisë
e administratës së shtetit që e
udhëhiqte ai. Prej prillit 1999,
ndryshoi edhe qasja ndaj UÇK-
së. Ai bëri përpjekje ta
mbështesë e ta fuqizojë sa
mundej në ato çaste të fundit të
luftës. Sikur ai të ishte në këtë
kah të drejtë që kur mori detyrën
shumë gjëra do të kishin ecur
shumë më mirë. 
Sidoqoftë, Kosova u çlirua dhe
kjo është vepër e UÇK-së dhe e
gjithë shqiptarëve në gjithë trojet
etnike, ku secili, kush më pak e
kush më shumë e kryen me nder
detyrën e tyre, përveç atyre që u
bashkuan me armikun e që në
histori do të mbeten të
damkosur përjetësisht. 

NGA KUJTIMET E LUFTËS 
- NJË VLERËSIM PËR SHQIPËRINË

MIRËNJOHJE PËR SHQIPËRINË DHE MBARË SHQIPTARËT E TROJEVE 
ETNIKE PËR KOHËN E LUFTËS ÇLIRIMTARE TË KOSOVËS

Shkruan: Azem SYLA, komandant i Shtabit të Përgjithshëm të UÇK-së

PRISHTINË, 21 MAJ - Në kuadër
të bashkëpunimit ndërkom-
bëtar në fushën e trajnimeve
ushtarake, kadetë nga
Qendra për Studime
Universitare e FSK-së morën
pjesë në stërvitjen “Eagle
Strike 2025”, e cila u zhvillua
në Rreth-Greth, Shqipëri,
nën drejtimin e Gardës
Kombëtare të Nju-Xhersit

nga Shtetet e Bashkuara të
Amerikës. 
Pjesë e këtij trajnimi ishin
gjithashtu kadetë nga Kursi i
Përgatitjes për Oficerë i
FARSh-së dhe kandidatë për
oficerë nga Garda Kombëtare
e Nju-Xhersit, duke forcuar
bashkëpunimin, zhvillimin e
lidershipit dhe ndërveprimin
ndërmjet forcave partnere.

Gjatë këtij trajnimi kadetët u
angazhuan në skenarë realë
të nivelit taktik, duke
përfshirë planifikim
ushtarak, manovrime në
terrene të vështira dhe
kapërcimin e pengesave
ujore. Një përgatitje e plotë
për përballje me sfida
komplekse në operacione të
ardhshme.

Qendra për Studime Universitare e FSK-së, pjesë e stërvitjes “Eagle Strike 2025”

SKENDERAJ, 21 MAJ - Kryeministri
në detyrë Albin Kurti bashkë
ministren në detyrë të Arsimit,
Shkencës, Teknologjisë dhe
Inovacionit, Arbërie Nagavci,
ka vizituar Qendrën e
Kompetencës në Skenderaj,
me rastin e mbajtjes së
provimit praktik të nxënësve
në mësimin dual,
përkatësisht në profilin

murator dhe punëtorë të
ngjashëm. Ai u shpreh i
gëzuar që ndodhet në
Qendrën e Kompetencës e
cila është bazë e zhvillimit të
sistemit dual në Kosovë, e që
lidh arsimimin profesional
me tregun e punës. 
Arsimi dual në profilin
murator dhe punëtorë të
ngjashëm ka filluar në vitin

shkollor 2022/23. Planpro-
grami është hartuar nga
ekspertët e fushës. 
Siç parasheh udhëzuesi,
nxënësit kanë përfunduar tri
vjet shkollim gjatë të cilëve 52
% mësimi ka qenë pjesë
praktike në ndërmarrjet
përkatëse, e tash u
nënshtrohen testeve teorike
dhe praktike për certifikim.

Provimi praktik i nxënësve në mësimin dual, Kurti vizitoi Qendrën e Kompetencës në Skenderaj

DHUNUESIT DHE SHKATËRRUESIT E SHTETIT!

Behxhet Sh. SHALA 
- BAJGORA

RTK - Shtëpi publike për
prostitucion informativ: RTK-ja
është kapur shumë keq nga
pushteti, prandaj me të drejtë e
quajnë RTK apo Radio
Televizioni i Kurtit. Emërimet,
që nga pozita e drejtorit
gjeneral, janë bërë në baza të
klientelizmit politik dhe
partiak, duke e shndërruar në
shërbim ekskluzivisht të LV-së
nga, në vend të emitimit të
lajmeve për interes të publikut,
është përligjur një prostitucion
informativ, fyes dhe i
padurueshëm edhe për
bordelet e nivelit zhglë. As në
kohën e Rrahman Morinës nuk
kishte këso kapje dhe kësi
servilizmi ndaj pushtetit që,
pjesa dërrmuese e saj, nuk kanë
kapacitet intelektual apo
integritet profesional apo moral
për ta artikuluar një porosi ose
qëndrim politik që paraqet
interes publik pavarësisht
përcaktimit politik. Intervistat
janë të kurdisura, bëhen vetëm
kur pushtetit i vjen: “veja te
b...a”, sa për t’i mundësuar apo
lehtësuar daljen e vesë nga
bytha e pushtetit. Një KM, tash
deputet dhe kryetar i partisë që
e ka pronësinë dhe cakton
politikën redaktoriale të RTK-
së, me 42 për qind të votave të
fituara, intervistat kryesore do
të duhej t’i jepte në TV të tjera e
që kanë qëndrim opozitar, edhe
ndaj qeverisë sikur edhe ndaj
vetë KM-it. Kështu e
rikonfirmon besimin e të
gjithëve duke iu nënshtruar

gërshërëve të mendimit
ndryshe e jo të intervistohet nga
një llaskuç i marrëzuar nga
lakmia për post që nuk zgjedh
mjete për ta arritur këtë post,
duke dhunuar kapacitetin
profesional, që pa asnjë dyshim
e ka. Pas intervistës turpëruese
dhe nënshtruese mbrëmë,
mund të shtrohet një pyetje: “A
më i nënshtruar dhe poshtëruar
është ndarë intervistuesi
llaskuç, apo KM mashtrues ...”.
Që të dy kishin një zor të madh,
i pari që përmes nënshtrimit të
sigurojë një post, i dyti që
përmes intervistës së sajuar, ta
mashtrojë publikun... Mizerie!

Lenka “nacionale”: Për herë të
19 nga oxhaku i Kuvendit të
Kosovës doli tym i zi e që
nënkupton, me pikëllim të
thellë se Lenka Haxhiu nuk
është votuar si Papeshë e këtij
Kuvendi. Papa Leo Mesi i 14 u
zgjodh, Lenka Haxhiu jo e që
konsiderohet si njëri ndër
zhvillimet më dramatike në
botë duke lënë në hije edhe
zhvillimet në Ukrainë dhe Gazë.
Thuhet se njëra ndër arsyet
kryesore që kanë ndikuar në
defaktorizimin e Musk dhe
Grenell te biznesmeni Trump e
që është edhe president i
Amerikës është se nuk e kanë
informuar krejt dhe drejt se
opozita në Kosovë nuk po e
voton Lenka Haxhiun për
kryepapeshë të Kuvendit të
Kosovës. Ky mosvotim, sipas
biznesmenit Trump e rrezikon
paqen dhe sigurinë në botë
duke rrezikuar seriozisht
interesin e shtetit amerikan në
një vend ku më as qyqet nuk
bëjnë vezë! Kurthi, edhe në
bordelin informativ
këmbënguli se nuk e ndërrojnë
kandidaten shkaku se është
gruaja më e votuar në Kosovë.
Fatmirësisht se nuk e përmendi
se është mbesa e Ahmet
Haxhiut i cili paska qenë shok
dhe bashkëluftëtar i Bacës
Adem Demaçi që paska

shpërndarë armë në Drenicë
dhe e paska ndihmuar UÇK-në!
Fort ia ndien Kurthit dhe
Lenkës për Ahmet Haxhiun,
Bacë Adem Demaçin dhe UÇK-
në! Mos ta hapi thesin para
kohe!
Po të isha në opozitë që në
propozimin e parë e kisha
votuar Lenka Haxhiun dhe
qeverinë Kurthi 3 ndërsa në
kohën e zgjedhjes së presidentit
/es nuk ia kisha bërë kuorumin
duke shkuar në zgjedhje të
jashtëzakonshme. Ky do të ishte
veprimi i duhur dhe
strategjikisht i dobishëm për
opozitën. Qeveria Kurthi 3 do të
jepej pas lakmisë dhe hajnisë
sikur që do të vendosej në
gijotinën e zbatimit të
Marrëveshjes së Brukselit dhe
Ohrit e cila falë injorancës së
Kurthit, poshtërsisë së Bislimit
dhe grabitçarëve mercenarë
Weller dhe Surroi e bënë për
lesh shtetin e Kosovës. Kërkesa
e opozitës për një emër tjetër
nga LV-ja është joserioze dhe
arsyetim për mungesë guximi
për marrje të vendimit. LDK-ja
është më parimore sepse nuk
kushtëzon me emra të
përveçëm për faktin se e ka të
qartë se të gjithë kandidatët e
propozuar nga LV-ja janë Lenka
apo marioneta të Kurthit që
dallojnë vetëm me emër dhe
numër rendor. Nuk kanë të
drejtë as AAK-ja apo PDK-ja të
propozojnë kandidatë në emër
të LV-së. Kanë të drejtë ta
votojnë, të mos e votojnë apo të
abstenojnë. Në të kundërtën do
të barazohen me një deputet,
skajshmërisht analfabet
intelektual dhe politik që, me
tërë injorancën antologjike të
dëshmuar gjatë çdo paraqitjeje
publike, me kompetencë të
deklarojë se cila parti opozitare
është reformuar e cila jo. Topi i
përgjegjësisë për mosformim të
Kuvendit po bartet herë te
pozita e herë te opozita.
Realisht, në rrethana normale
kjo do të ishte një çështje

ceremoniale dhe teknike, në
rrethana të një mjedisi
skajshmërisht toksik që e ka
krijuar LV-ja, është shndërruar
në një armë kundër
kundërshtarit armik. Opozita
nuk e ka asnjë detyrim
kushtetues, ligjor, njerëzor apo
moral t’i bëjë votat pozitës nëse
mungon një marrëveshje
politike apo kur pozita ka
qëndrim sadist ndaj opozitës.
Këtë gjendje e kemi aktualisht
sot dhe përgjegjësia është e
pozitës. E shihni se si Kurthi po
manipulon me marionetën
numër 1 që po e keqpërdor
mundësinë që i ka dhënë
mosha me “udhëheqjen” e
seancave të Kuvendit. Opozita
mendon se marioneta numër 2
me emrin Lenka vullnetarisht
do të keqpërdoret për ndonjë
qëllim tjetër. Po këtu nuk
përfundon tregimi, çdo deputet
i LV-së do të pranojë të bëhet
marionetë e Kurthit sepse pa
Kurthin nuk do të kishin rastin
as të bëhen marioneta! Kurthi
po e përdorë metodën e
rraskapitjes së opozitës, deri në
dorëzim apo korruptim moral
dhe politik të ndonjë mercenari
opozitar. Prandaj, përmes ftesës
që i bënë LDK-së për koalicion,
në fakt dëshiron ta fusë LDK-në
në një krizë dhe përçarje të
brendshme duke llogaritur se
brenda LDK-së ka të tillë që
duan të transformohen në
kondomë të Kurthit, për një
bythë karrige. Kurthi fuqishëm
po e kundërshton koalicionin
me PDK-në ndonëse PDK-ja
kurrë dhe asnjëherë nuk është
deklaruar se dëshiron të bëhet
pjesë e promiskuitetit politik të
Kurthit. Në menynë ushqimore
të Kurthit, LDK-ja
konsiderohet si ushqim i
shpejtë - fast food dhe
lehtësisht i tretshëm. E pati
provuar dikur me kuzhinieren
Vojsa Osmani. Nismën ka
plane ta fusë më lojë: “për ta
kaluar lumin....”, pastaj vjen ajo
e famshmja: “e kalova lumin, ta

q...sha Nisma-n..”. Thotë se
Nisma i ka tre deputetë andaj
nuk mund ta ketë kryetarin e
Kuvendit sepse do të fyheshin
mendermethënë partitë Guxo
dhe Alternativa me Radoiçiqin.
Guxo i ka dy anëtarë kryetarë,
Donikë Zezën dhe Faton si
Pecin. Harrova se iu është
bashkangjitur edhe një
dhunues pedofil, me letra që
referencën kryesore, përveç
integritetit jomoral që ia ka
vërtetua gjykata, është se është
urryes i madh i UÇK-së. Në
rrethanat e tashme opozitës i
konvenojnë zgjedhjet, Kurthit
jo. Opozitës i konvenojnë
zgjedhjet në vitin 2026 Kurthit i
konvenojnë nëse i kurdisë me
ato të zgjedhjeve lokale. Kurthit
i konvenon ky vakum
institucional, për ta fajësuar
opozitën, për ta forcuar
ndjenjën e të qenit viktimë, për
të mos e zbatuar Marrëveshjen
e Brukselit dhe për të shpëtuar
nga Dubrava 12 katë. Prandaj
opozita nuk duhet të bëjë
koalicion me LV-në në asnjë
rrethanë. Prandaj opozita
duhet ta votojë kryetarin e
Kuvendit dhe qeverinë Kurthi 3
me jetëgjatësi deri në prill të
vitit 2026. Opozita nuk duhet të
ketë frikë se mund të akuzohet
se po e saboton shtetin,
përkundrazi, me një qëndrim
dhe veprim parimor opozitar
mund ta shpëtojë shtetin.
Dhunuesit dhe shkatërruesit e
shtetit kanë një emër dhe një
adresë, është pushteti aktual.

Nexhi, Komandant i Zonës
Operative të Shumadisë,
bashkë me Vojvodën çetnik
Marko Gjuriq: Vetëm tash po e
kuptoj dhe po besoj kur Nexhi
thoshte se do të luftonte
kundër Shqipërisë. Edhe te
Alkimisti i Paolo Koelhos nuk
është arritur qëllimi që nga
hekuri të bëhet ari - dukati. As
te ne askush nuk bindet dhe
beson se nga m..i , bëhet baroti.
Nuk ka alkimi që e bënë këtë!

PRISHTINË, 21 MAJ - Drejtori i
Agjencisë së Statistikave të
Kosovës (ASK), Avni Kastrati,
ka pritur në takim
ambasadorin e Republikës së
Shqipërisë, Petrit Malaj, i cili
shoqërohej edhe nga
këshilltari për bashkëpunimin
ekonomik, Kastriot Noli.
Qëllimi i këtij takimi ishte
bashkëpunimi i ndërsjellë
ndërmjet ASK-së dhe
Ambasadës së Republikës së
Shqipërisë, kryesisht në
fushën e statistikave të
turizmit.
Drejtori ekzekutiv i ASK-së,
Avni Kastrati, duke
falënderuar ambasadorin për
vizitën, potencoi

bashkëpunimin shumë të
mirë me INSTAT-in e
Shqipërisë, përfshirë
Marrëveshjen e Mirëkuptimit
(MeM) që është bërë disa vjet
më herët. “Duke vlerësuar që
INSTAT ka disa fusha më të
zhvilluara, përfshirë
zhvillimet e fundit rreth
integrimeve të Shqipërisë në
BE, ku statistika ka një rol të
rëndësishëm, ne si ASK po
marrim përvojën nga INSTAT-
i, kryesisht në metodologji
dhe disa analiza në fusha të
caktuara. Po ashtu, përvoja e
ASK-së në fushën e TI dhe GIS
është çmuar nga INSTAT-i.
Përvoja e Shqipërisë në
Regjistrimin e Popullsisë që

ishte realizuar me herët, ka
ndihmuar që Kosova të mësojë
shumë nga ajo përvojë, duke
realizuar në regjistrim të
suksesshëm në Kosovë”, ka
thënë ai. 
Në të ardhmen pritjet janë që
të ketë një harmonizim të
dokumentimit dhe nomen-
klaturës, duke harmonizuar
edhe fushat e ndryshme si
këmbimi i përvojës me qëllim
që të mbulohen zbrazëtirat e
njëri-tjetrit.
Ndërsa ambasadori Malaj ka
thënë se ndihet shumë mirë
kur diskutohet për
bashkëpunimin e ASK-së me
INSTAT-in. “Kur Kosova është
mirë në një drejtim dhe ne në

një drejtim tjetër, duke dhënë
dhe duke marrë nga njëri-
tjetri, është mirë për të dyja
vendet, sepse një Shqipëri e
fortë është mirë edhe për

Kosovën. Dhe një Kosovë që
ecën në hapin e duhur drejt të
gjithë nismave, është një dobi e
madhe për Shqipërinë”, ka
thënë Malaj.

Ambasadori i Shqipërisë viziton ASK-në, temë diskutimi statistikat e turizmit

PRISHTINË, 21 MAJ - Këshilli i
Ekzekutivit të Fondit Monetar
Ndërkombëtar (FMN)
përfundoi rishikimin e katërt
dhe të fundit të Marrëveshjeve
të Stand-By dhe të Shpërblimit
të Qëndrueshmërisë për
Kosovën. Sipas FMN-së,
pavarësisht prej pasigurisë nga
tensionet tregtare, rritja
ekonomike në Kosovë pritet të
mbetet në 4 për qind në vitin
2025. Po ashtu, FMN njofton se
gjatë vitit 2025 inflacioni do të
jetë 2.25 për qind. “Kosova ka
shënuar një performancë të
fortë ekonomike, me rritje prej
katër pikë katër për qind në
vitin dymijë e njëzet e katër,
kryesisht për shkak të konsumit
të familjeve dhe kredive
private. Inflacioni ka rënë në
një pikë gjashtë për qind nga

katër pikë nëntë për qind në
vitin dymijë e njëzet e dy.
Deficiti i llogarisë jashtme
është zgjeruar në nëntë për
qind të PBB-së, pasi rritja e
konsumit dhe investimeve çoi
në rritjen e importeve.
Pavarësisht pasigurisë nga
tensionet tregtare, rritja pritet
të mbetet në katër për qind në
vitin 2025, me inflacionin që
stabilizohet në dy pikë njëzet e
pesë për qind”, thuhet në
komunikatën e FMN-së,
transmeton KP.
Në kuadër të rishikimit të
katërt, FMN tha se “ky rishikim
ka mundësuar disbursimin e
SDR 13.352 milionë (16.08
milionë euro) në kuadër të
SBA-së dhe SDR 7.744 milionë
(9.32 milionë euro) në kuadër
të RSF-së. Kështu, total i

disbursimeve nën RSF arrin në
SDR 61.95 milionë (74.61
milionë euro), ndërsa SBA-ja ka
arritur në SDR 80.122 milionë
(96.5 milionë euro)”.
Më tej thuhet se programet e
implementuara kanë arritur të
gjitha kriteret e performancës
dhe objektivat për fundvitin
2024, duke përfshirë masat
strukturore si krijimi i një
funksioni për parashikimin e
cash-it në Ministrinë e
Financave dhe zhvillimin e një
plani për vlerësimin e riskut në
sektorin bankar. Po ashtu,
është realizuar masë për
lansimin e një ankandi për
ndërtimin e një impianti
energjetik me erë, si pjesë e
reformave në sektorin energjetik.
Bo Li, zëvendësdrejtor
menaxhues i FMN-së dhe

kryetar i përkohshëm, tha se
“Kosova ka përmirësuar
mbledhjen e të ardhurave dhe
menaxhimin e investimeve
publike, duke rritur
transparencën fiskale dhe
përmirësuar menaxhimin e
riskut fiskal. Reforma të
rëndësishme janë bërë edhe në
sektorin financiar, duke
përmirësuar qeverisjen dhe

forcimin e kapitalizimit dhe
likuiditetit të bankave”. “Kjo
ecuri pozitive në kuadër të SBA
dhe RSF ka mbështetur
agjendën e autoriteteve për një
rritje të qëndrueshme
ekonomike dhe për
përmbushjen e objektivave të
klimës dhe energjisë, me fokus
në burime të rinovueshme dhe
bashkëpunim rajonal”, shtoi ai.

FMN-JA THOTË SE RRITJA EKONOMIKE 
NË KOSOVË PRITET TË MBETET 
NË 4 PËR QIND NË VITIN 2025

PRISHTINË, 21 MAJ - Është mbajtur
edicioni i parë i Forumit
Financiar “Kosova Finance
Forum” i cili për gjatë dy ditëve
mblodhi në një vend
institucione publike, kompani
private, liderë vendorë dhe
ndërkombëtarë si dhe shumë
pjesëmarrës të tjerë. 
Ky forum, i fokusuar në
zhvillimin ekonomik në trajta të
gjera dhe specifikisht në
sektorin financiar si dhe në
ndryshimet teknologjike, trajtoi
tema të rëndësishme mbi këto
zhvillime.
Në kuadër të hapjes së Forumit
Financiar të Kosovës është
paraqitur numri i parë i revistës
për ekonomi dhe biznes,
“Kapitali”.
“Kapitali” do të përmbajë një
gamë të gjerë temash, duke
përfshirë të rejat financiare,
investimet, trendët e tregut dhe

udhëheqësit e ndërmarrjeve të
shumta nga biznesi.
Në ditën kryesore të këtij forumi
agjenda u nda në tri shtylla:
panele diskutimi, punëtori si
dhe fjalime dhe prezantime.
Në ngjarjen e organizuar, temat
e diskutimit përfshinë një gamë
të gjerë çështjesh kyçe në fushën
e financave dhe ekonomisë.

Diskutimet filluan me panelin
mbi stabilitetin financiar, sfidat
e bankave qendrore dhe
bashkëpunimin rajonal, duke u
pasuar nga tematika e ndërtimit
të një të ardhmeje të
qëndrueshme financiare në
kohë tranzicioni.
Një tjetër panel u fokusua në
bankingun e hapur dhe

shndërrimin e detyrimeve
rregullatore në mundësi biznesi,
ndërsa një fjalim kryesor trajtoi
rrezikun dhe qëndrueshmërinë
në sektorin e sigurimeve.
Roli i mikrofinancës në
transformimin ekonomik dhe
digjital të Kosovës u diskutua
gjithashtu, me vëmendje të
veçantë mbi përmirësimin e

përvojës së klientit dhe
përputhshmërinë në bankim
përmes zgjidhjeve digjitale.
Ngjarja u përmbyll me
prezantime mbi subjektet si
rëndësia e fondeve të
investimeve, eksplorimi i
monedhave digjitale dhe
ndikimi i tarifave tregtare në
Ballkanin Perëndimor, duke sjell
një pasqyrë të plotë të
tendencave dhe sfidave aktuale
në sektorin financiar, gjithashtu
krijoi hapësira për rrjetëzim në
mes të kryesuesve,
bashkëpunëtorëve dhe
pjesëmarrësve.
Ky edicion i “Kosova Finance
Forum” u mbështet nga Banka
Qendrore e Kosovës (BQK) si
partner institucional, nga IFC si
sponsor institucional dhe nga
NLB Banka si sponsor gjeneral.
Ndërkaq, gold sponsor i forumit
është Fundway/Scardian.

MBAHET EDICIONI I PARË I FORUMIT 
FINANCIAR ‘KOSOVA FINANCE FORUM’

Amal Clooney është avokatja
më e njohur në botë për të
drejtat e njeriut. A mund të
bëhet ajo kundërshtare e
administratës Trump? Një sërë
avokatësh, akademikësh dhe
ish-gjykatësish britanikë janë
informuar nga Ministria e
Jashtme e Britanisë së Madhe
për rrezikun që të preken nga
sanksione, t’u ndalohet hyrja
në Shtetet e Bashkuara dhe t’u
bllokohen pasuritë, sepse kanë
qenë pjesë e një grupi
ndërkombëtar ekspertësh që
mbështetën në mënyrë
unanime urdhër-arrestet e
Gjykatës Penale
Ndërkombëtare — për krime
lufte në Gaza — kundër
kryeministrit izraelit
Netanyahu dhe ish-ministrit të
tij të Mbrojtjes, Yoav Gallant, si
dhe kundër tre liderëve të
Hamasit (të cilët ndërkohë
kanë ndërruar jetë).
Gazeta e parë që e dha këtë
lajm, The Observer, e kon-
sideron të pamundur që Amal
Clooney të sanksionohet,
sepse bashkëshorti i saj, aktori
George Clooney, është shtetas
amerikan dhe ka të drejtë rezi-
dence në SHBA.
Por ka një “por”. Aktor i
angazhuar në kampin e Partisë
Demokrate, fitues i çmimit
Oscar, George Clooney e ka
kritikuar presidentin, i cili iu
përgjigj menjëherë në rrjetin e
tij social Truth: «Është një yll i
kategorisë së dytë dhe një poli-
tolog i dështuar». Tani është
radha e bashkëshortes së tij,
gjysmës së njërit prej çifteve
më “cool” në nivel global.
Amal Clooney, 47 vjeçe, e lin-
dur në Liban dhe e rritur në
Britaninë e Madhe, ku mban
shtetësinë britanike, ka
ndjekur çështje të profilit më
të lartë për gjenocid, krime
lufte dhe krime kundër
njerëzimit, duke përfaqësuar
për shembull viktimat e ISIS-it
në Irak dhe Siri. Disa nga
njerëzit që ajo ka mbrojtur
kanë fituar Çmimin Nobel për
Paqe, si gazetarja filipinase
Maria Ressa dhe e reja jazidase
Nadia Murad, e cila pa nënën e
saj të vritej dhe u detyrua për
skllavëri seksuale nga ISIS-i.
Këshilli i Sigurimit miratoi në
vitin 2017 një masë që Amal
kishte ndihmuar për ta pro-
movuar: krijimin e një ekipi të
Kombeve të Bashkuara për të
mbledhur dhe ruajtur provat e
krimeve të mundshme të kry-
era nga Shteti Islamik në Irak.
Megjithatë, siç tha ajo vetë
pesë vite më pas, “deri më tani
shumica e provave të mbled-
hura mbeten në magazina,
sepse nuk ka një gjykatë
ndërkombëtare që të gjykojë
ISIS-in”.
Në atë rast, avokatja u bëri
thirrje Kombeve të Bashkuara
që provat për krimet e luftës në
Ukrainë të mos mbeten të
pluhurosura në arkiva. Sapo
ishte bërë pjesë e një task force
avokatësh që këshillon qever-
inë e Kievit për rrugët më të
mira për të ndjekur drejtësinë

ndaj agresionit rus. «Frika ime
për Ukrainën», tha ajo, «është
se do të na mbulojnë
angazhimet dhe shpërqen-
drimet, dhe dita-ditës do të
ketë më pak mbulim mediatik
për luftën, dhe njerëzit do të
bëhen gradualisht më indifer-
entë ndaj saj».

PËRDORIMI I MIRË I
FAMËS

Amal – e cila atëherë mbante
mbiemrin Alamuddin – ishte
këshilltare e Kofi Annanit në
vitin 2013, kur ai ishte i dër-
guari special i OKB-së për
Sirinë; ajo ka përfaqësuar ish-
kryeministren ukrainase Yulia
Tymoshenko dhe Julian
Assange; ka punuar për
Gjykatën Penale
Ndërkombëtare për ish-
Jugosllavinë; ka mbrojtur 126
viktima të gjenocidit në Darfur
përpara Gjykatës së Hagës; ka
qenë prokurore për Gjykatën
Speciale për Libanin, kundër
pesë anëtarëve të Hezbollahut,
të akuzuar për vrasjen e ish-
kryeministrit libanez Hariri.
Prindërit e Amal-it u larguan
nga Libani në vitet 1980 gjatë
luftës civile, duke u vendosur
në Britaninë e Madhe, kur ajo
ishte dy vjeçe. Thuhet se ata e
quajtën Amal (që do të thotë
“shpresë”) sepse lindi gjatë një
armëpushimi të shkurtër.
I ati, Ramzi Alamuddin, është
profesor në pension i
Universitetit Amerikan të
Beirutit, pjesë e një familjeje të
rëndësishme druze, dhe kur
gazetarët shkuan në fshatin
Baakline, atyre u thanë se lav-
dia e dikurshme e familjes
Alamuddin ishte shumë më e
madhe se fama e Clooney-ve.
Nëna, Baria Meknas, mysli-
mane sunite nga Tripoli, është
një ish-miss që ka punuar për
gazetën panarabe Al Hayat: ajo
i tregoi revistës Vogue se edhe
ajo do të kishte dashur të bëhej
avokate. Shtatzënia e saj me
Amal-in, vajza e dytë, ishte e
vështirë; mjekët i këshilluan
abort, por ajo e kishte parë
vajzën në ëndërr dhe e kishte
imagjinuar fytyrën e saj. «Dhe
kur lindi, ishte fiks siç e kisha
imagjinuar».
Amal studioi në Oksford dhe
më pas në Universitetin e Nju
Jorkut, në qytetin ku çifti
Clooney jeton tani me fëmijët
e tyre binjakë shtatëvjeçarë,
Alexander dhe Ella, siç tregoi
George në një intervistë të fun-
dit për debutimin e tij në
Broadway me shfaqjen “Good
Night, and Good Luck”. U njo-
hën në vilën e aktorit në Como,
në vitin 2013: ajo shoqëronte
një mike, aty ishin dhe
prindërit e tij dhe qëndruan të
gjithë duke biseduar deri vonë.
U martuan në Venecia një vit
më vonë. Amal alternon punën
si avokate me tapetin e kuq
përkrah bashkëshortit të saj.
Në një intervistë për kopert-
inën e revistës Time, ajo tha se
besonte se mund ta përdorte

famën për të vënë në pah
gjërat që kanë rëndësi.

6 SHKURT:
PARALAJMËRIMI

Nuk është e qartë nëse me
Trumpin, fama mund ta mbro-
jë apo ta dëmtojë. Më 6 shkurt,
presidenti amerikan firmosi
një urdhër ekzekutiv që dënon
sjelljen e Gjykatës Penale
Ndërkombëtare (autoriteti i së
cilës nuk është njohur kurrë
nga Shtetet e Bashkuara) për
«veprimet e saj të paligjshme
dhe të pabazuara ndaj
Amerikës dhe aleatit tonë,
Izraelit».
Presidenti premtoi «pasoja
konkrete dhe të ndjeshme për
përgjegjësit»: ai sanksionoi
Karim Khan, avokat britanik
dhe prokuror i përgjithshëm i
Gjykatës, dhe tha se do të pub-
likonte një listë të personave të
tjerë të prekur brenda 60 ditëve
nga ai urdhër.
Ambasada britanike në
Uashington ushtroi presion
për të shmangur përfshirjen e
qytetarëve të tjerë britanikë në
listë. Tani që 60 ditët kanë kalu-
ar, Ministria e Jashtme parala-
jmëron se rreziku vazhdon,
dhe sipas Observer-it dhe
Financial Times-it, u ka
këshilluar një sërë avokatësh
që të marrin masa paran-
daluese, sepse llogaritë e tyre
bankare në Britani mund të

bllokohen në rast të ndonjë
veprimi nga Shtëpia e Bardhë.
Ndër ata që janë paralajmëru-
ar, nga të dyja gazetat për-
menden: Sir Adrian Fulford,
baronesha Kennedy of the
Shaws, gjyqtari Theodor Meron
(ish-president i Gjykatës
Penale Ndërkombëtare për ish-
Jugosllavinë), avokati Danny
Friedman dhe Elizabeth
Wilmshurst nga instituti
Chatham House. Të gjithë kanë
qenë pjesë e grupit të
ekspertëve që, të thirrur për të
vlerësuar nëse kishte prova të
mjaftueshme, mbështetën
vendimin për urdhër-arrestet
ndaj Netanyahu-t, Gallant-it
dhe tre liderëve të Hamasit:
Yahya Sinwar, Mohammed
Deif dhe Ismail Haniyeh.

«SI AVOKATE, NUK DO TË
PRANOJ KURRË…»

Trump ka kritikuar në mënyrë
të përsëritur Gjykatën, dhe
gjatë mandatit të tij të parë
sanksionoi paraardhësen e
Khan-it, Fatou Bensouda (më
pas Joe Biden i hoqi sank-
sionet).
Por George Clooney, që ka
financuar bujarisht fushatën e
Biden-it, bëri thirrje për
protestë Shtëpinë e Bardhë,
kur edhe presidenti demokrat
vitin e kaluar i quajti «skan-
daloze» ato urdhër-arreste,
duke thënë se krijonin një

barazi të rreme midis Izraelit,
që po reagonte ndaj sulmit
brutal terrorist të 7 tetorit, dhe
Hamasit, që synon shkatërrim-
in e shtetit hebraik.
Kur Biden u duk fillimisht i
hapur për të bashkëpunuar me
Kongresin për të vendosur
sanksione (në fund ai deklaroi
se nuk ishte “përgjigjja e
duhur” dhe se do të gjendej një
rrugë tjetër), aktori foli me
këshilltarin e Biden-it, Steve
Ricchetti, për të mbrojtur
punën e bashkëshortes së tij:
ishte pranvera e vitit 2024, dy
javë para eventit të 15 qer-
shorit kur Biden u shfaq i hutu-
ar në një takim elektoral në
Kaliforni në krah të George
Clooney-t dhe Barack Obamës,
pas kthimit nga G7-a në Pulia.
Pak ditë më pas ndodhi debati
televiziv katastrofik me Trump-
in, dhe më pas editoriali i
Clooney-t që i kërkonte Biden-
it të tërhiqej nga gara.
Amal e shpjegoi kështu arsyen
përse bashkëpunoi me
Gjykatën e Hagës: «Si avokate
për të drejtat e njeriut, nuk do
të pranoj kurrë që jeta e një
fëmije të ketë më pak vlerë se
ajo e një tjetri. Nuk pranoj që të
ketë konflikte përtej juridik-
sionit të ligjit. Prandaj mbësht-
es hapin historik të prokurorit
të Gjykatës Penale
Ndërkombëtare për të aplikuar
drejtësinë për viktimat e
mizorive në Izrael dhe
Palestinë». / bota.al

ÇIFTI CLOONEY PËRBALLË TRUMPIT: 
TË FAMSHMIT KUNDËR PUSHTETIT 

Trajneri i Rubin Kazanit: Shumë shpejt
vendoset për Dakun 

E ardhmja e Dakut mbetet enigmë. Sulmuesi shqiptar i
Rubin Kazanit është përfolur shumë për një largim nga
ekipi rus, por asnjëherë nuk kanë qenë kushtet e duhura.
Rreth Dakut ka folur trajneri i Rubin Kazanit, Rakhimov.
“Ka interesim nga klube të ndryshme për Dakun, por ne
nuk kemi marrë ende një vendim. Do t’i shohim zhvillimet
gjatë një ose dy javëve të ardhshme”, ka thënë Rakhimov.

Katër klube gjermane në garë për
Asllanin 

Sulmuesi i Kosovës, Fisnik Asllani, është ndër futbollistët
më të kërkuar në Gjermani në këtë afat kalimtar të verës.
Shkëlqimi i Asllanit tek Elversbergu ka bërë që gati gjysma
e skuadrave nga Bundesliga të shprehin interesim për
transferimin e tij. I huazuar nga Hoffenheimi, Asllani ka
shkëlqyer këtë sezon në Bundesligën 2, duke shënuar 18
gola dhe bërë 9 asistime për ta ndihmuar Elversbergun ta
sigurojë plejofin e Bundesligës. 
Borussia Monchengladbachu, Werder Bremeni, Freiburgu
e Stuttgarti veçse kanë interesim për Asllanin, ndërsa në
fillim të këtij viti e kishin kërkuar edhe Union Berlini dhe
Kolni. Vlera e 22-vjeçarit në treg është rreth 4 milionë euro,
kurse Asllani ka kontratë me Hoffenheimin deri në verën e
vitit 2026. Po ashtu, Asllani ka tërhequr interesim edhe
jashtë Gjermanisë, pasi po monitorohet edhe nga
Sportingu, Fenerbahçe, Anderlechti dhe Lille.

Gjashtë medalje në Turqi, Krasniqi
pret delegacionin e kick-boksit

Presidenti i Komitetit Olimpik të Kosovës (KOK), Ismet
Krasniqi, ka pritur delegacionin e kick-boksit të Kosovës,
pas suksesit të arritur në Kupën e Botës “Wako Turkish
Open”, ku fituan gjashtë medalje, prej tyre dy të argjendta
dhe katër të bronzta. Presidenti Krasniqi i përgëzoi
garuesit, trajnerët dhe federatën për suksesin e arritur,
duke i inkurajuar të vazhdojnë të punojnë dhe t’i sjellin
vendit edhe medalje nga garat e tjera ndërkombëtare. 
Kryetari i Federatës së Kick-Boxit të Kosovës, Fatmir
Makolli, duke falënderuar të parin e KOK-ut për pritjen, foli
për sfidat dhe arritjen e garuesve, për të cilët tha se janë e
ardhmja e kick-boksit në Kosovë. Para kësaj gare, të
mbajtur në Antalia të Turqisë, Makolli është zgjedhur
anëtar i Bordit Ekzekutiv të Federatës Mesdhetare të Wako
Kick-Boksit.

SHKURT 

PRISHTINË, 21 MAJ - Federata e
Gjimnastikës e Kosovës ka
pritur presidentin e Federatës
Ndërkombëtare të
Gjimnastikës (FIG), Morinari
Watanabe, në një vizitë zyrtare
në Prishtinë. Në këtë vizitë
presidenti Watanabe u prit
ngrohtësisht nga udhëheqës të
FGjK-së, përfaqësues të

Ministrisë së Kulturës, Rinisë
dhe Sportit (MKRS), Komitetit
Olimpik të Kosovës si dhe nga
kryetari i Federatës Shqiptare të
Gjimnastikës. “Ai vizitoi
objektet sportive dhe u
angazhua në diskutime të
rëndësishme për projektet që
do ta rrisin cilësinë,
infrastrukturën dhe rolin e

Kosovës në arenën
ndërkombëtare të
gjimnastikës. Shprehim
mirënjohjen tonë të thellë për
presidentin Watanabe për
vizitën, mbështetjen dhe
vizionin e përbashkët për një të
ardhme premtuese të
gjimnastikës në Kosovë”,
thuhet në njoftimin e FGjK-së.

Presidenti i Federatës Ndërkombëtare të Gjimnastikës viziton Kosovën 

Veton ZYMBERI, redaktor i sportit

Skuadra e Ferizajt ka filluar
përgatitjet për edicionin e ri
të Superligës së Kosovës pas
një edicioni thuajse të
përkryer 2024/25 ku luftoi

deri në fund për një vend që e
dërgon në Evropë. Një nga
lëvizjet e para të drejtuesve të
Ferizajt ishte rinovimi i
kontratës me njërin nga

lojtarët kryesor të skuadrës.
Bëhet fjalë për Betim
Haxhimusën, i cili do të jetë
pjesë e ekipit edhe në
edicionin 2025/26.

“Vazhdojmë edhe për një
sezon me Betim Haxhimusën.
Sulmuesi ynë me përvojë dhe
shpirt luftarak do të jetë pjesë
e ekipit edhe për sezonin e ri.

Me grintën dhe energjinë e tij
në fushë, Betimi do të
vazhdojë të japë gjithçka për
fanellën e klubit tonë!”,
thuhet në njoftimin e Ferizajt. 

Ferizaj ‘blindon’ Haxhimusën

Veton ZYMBERI 

Prishtinë, 21 maj - KH
Rahoveci është përgatitur që ta
fitojë edhe ndeshjen e dytë në
finale të plejofit në Superligën
e Kosovës në hendboll ndaj KH
Kastrioti dhe në këtë mënyrë
ta mbrojë titullin e kamionit.
Në fakt, Rahoveci të dielën e
mposhti Kastriotin (28:25),
dhe nëse arrin sonte fitore në
ndeshjen që zhvillohet nga ora
20:00 në palestrën “Bill
Clinton” në Ferizaj, do ta
festojë titullin e më të mirit.
Trajneri i kësaj skuadre,
Leonard Cula, ka thënë se
skuadra kundërshtare është e
fortë, por beson se me
përmirësimin e disa gabimeve
që i bënë në ndeshjen e parë,
do të arrijnë të jenë skuadër
më e mirë dhe në fund të
arrijnë fitore. “Jam i kënaqur
me fitoren në ndeshjen e parë,
por jemi të vetëdijshëm që
asgjë nuk ka përfunduar ende.
Na pret një sfidë e madhe në
Ferizaj kundër një ekipi cilësor
si Kastrioti dhe në një palestër
të mbushur me tifozë. Po
përgatitemi maksimalisht për
të dhënë më të mirën.
Synojmë të mos i përsërisim
disa gabime teknike në
momentet vendimtare dhe
kështu ta kërkojmë fitoren që
do të na siguronte titullin. E
respektojmë kundërshtarin,
por besoj në punën dhe
përkushtimin e djemve tanë”,
ka thënë Cula. 
E trajneri i Kastriotit, Verim
Zherka, e ka pranuar se

ndeshja e së dielës në Rahovec
ishte më e dobëta për
skuadrën e tij në këtë edicion.
“Në takim me lojtarët
konstatuam që ndeshja në
Rahovec ishte më e dobëta e
jona deri më tani. E them këtë
bazuar në dështimet që i
kishim gjatë ndeshjes. Kemi
pasur shumë gabime teknike,
por edhe sulmuesit nuk e
kishin ditën. Momenti
vendimtar ishin 10 minutat e
fundit të pjesës së parë. Nuk
shënuam për nëntë minuta
dhe nga rezultati 12:12, pjesa e
parë përfundoi 19:12 për
vendësit. Megjithatë, isha
optimist dhe kisha besim se
lojtarët e mi do të kthehen në
lojë në pjesën e dytë. E arritëm
këtë. Në minutën e 50 patëm

rastin ta zvogëlojmë epërsinë
në dy gola, por në dy raste
dështuam nga pozitat ku 100
për qind duhet të shënohet.
Treguam që jemi ekip që
luajmë deri në fund dhe nuk
dorëzohemi kurrë”, ka thënë
Zherka, i cili ka premtuar se
sonte skuadra e tij do të japë
maksimumin për fitore. “Tani
e kemi ndeshjen në palestrën
tonë të zjarrtë. E di që lojtarët
do ta japin maksimumin për
fitore dhe nuk do t’i
përsërisim gabimet e ndeshjes
së parë. Jam i vetëdijshëm që
do të jetë ndeshje e vështirë,
por do të mundohemi
maksimalisht që, bashkë me
tifozët tanë të zjarrtë, të dalim
fitues nga ndeshja”, ka shtuar
Zherka.

Rahoveci synon mbrojtjen
e titullit, Kastrioti 
barazimin e rezultatit

SHTUTTGART, 21 MAJ - Gara e
fundit e Formula 1 zhvilluar në
pistën e Imolas ka qenë një
makth për makinën Mercedes,
që nuk arriti të tregojë asgjë.
Kimi Antonelli, që garonte në
shtëpinë e tij, pati probleme në
makinën e tij dhe u detyrua ta
mbyllë garën më herët. Ndërsa
George Russell, që nisej nga

vendi i tretë, u klasifikua në të
shtatin. Për Toto Wolff, shefin e
makinës gjermane, gara e radhës
në Montekarlo është një
mundësi e mirë për t’u rikthyer
si protagonist, pasi këtë vit
pilotët janë të detyruar të
ndalojnë dy herë për ndërrimin
e gomave. “Pas një gare të
vështirë në Itali, ne kemi

mundësinë të rikthehemi
menjëherë në Monako. Do të
punojmë shumë, shpejt dhe me
efikasitet, për të kuptuar se çfarë
mund të bëjmë më mirë”, ka
thënë Wolff. “Ne e dimë se
Monaco është një sfidë shumë e
ndryshme. Kualifikimi është
absolutisht vendimtar dhe ka
qenë një pikë e fortë për ne këtë

vit. Kjo është inkurajuese, por
nuk do të thotë asgjë nëse nuk
mund ta bëjmë punën tonë në
rrugën e duhur”, ka shtuar shefi i
Mercedesit. “Kemi parë se sa
konkurruese ishte e shtuna këtë
vit dhe në Monako konkurrenca
është gjithmonë më intensive.
Ne do të duhet të jemi në
maksimumin tonë për të pasur

një shans për të luftuar për një
rezultat të mirë të dielën. Dy
ndalesat e detyrueshme do ta
shtojnë emocionin e garës”, ka
deklaruar Wolffi.

Shefi i Mercedesit ‘harron Imolan’: Në Montekarlo kemi shanse për të fituar 

Enrique: Ndaj Interit do të jetë finale e
hapur

Trajneri i Paris Saint-Germainit, Luis Enrique, i
kontaktuar nga “Sky”, foli për sezonin e skuadrës.
“Asnjëherë nuk e di se çfarë do të ndodhë dhe çfarë
mund të bëjë skuadra, por sigurisht që jemi
përmirësuar në krahasim me fillimin e vitit. Për mua ka
shumë yje në këtë ekip. Unë jam me fat, kam shumë
lojtarë të nivelit të lartë, por puna e të gjithëve duhet të
jetë ekipore. Futbolli është një gjë kolektive dhe për
mua kjo është gjëja më e rëndësishme. Nuk varet nga
individët”, ka thënë Enrique, i cili ka folur edhe për
kundërshtarin në finale të Ligës së Evropës. “Interi ka
luajtur në nivel të lartë për shumë vjet. Luan ndryshe
nga skuadrat e tjera. Do të jetë finale e hapur”, ka
deklaruar Enrique.

Reali, 58 milionë euro për Nico
Williams 

Nico Williams është objektiv i Real Madridit. Sipas asaj
që raporton “Marca”, klubi madrilen po merr seriozisht
në konsideratë transferimin e sulmuesit të Athletic
Bilbaos për sezonin e ardhshëm. Reali është i gatshëm
ta aktivizojë klauzolën e lirimit prej 58 milionë eurosh,
një shumë që konsiderohet e arsyeshme për potencialin
e lojtarit. Megjithatë, firma e mundshme me Nico
Williams pritet të sjellë ndryshime në repartin ofensivë,
pasi do të krijonte një mbingarkesë në atë sektor, duke
e detyruar klubin të shqyrtojë largime të mundshme
me emrin e Rodrygos që përmendet si një nga lojtarët
që mund të preken më shumë nga ky transferim. Në
sezonin aktual të La Ligas (2024/25), Williamsi ka
zhvilluar 28 ndeshje, ka shënuar 5 gola, ka dhënë 5
asistime dhe ka realizuar 52 gjuajtje, duke luajtur 2105
minuta për Athletic Bilbaon. 

Liverpooli i shtohet garës për Wirtzin 

Liverpooli ka vënë në shënjestër yllin e Bayer
Leverkusenit, Florian Wirtz, por nuk do të ndërmarrë
hapa konkretë pa marrë fillimisht një garanci personale
nga vetë lojtari. Sipas raportimeve të fundit, “The Reds”
është i gatshëm të paraqesë një ofertë serioze vetëm
nëse 22-vjeçari shpreh vullnetin për t’u larguar nga
Gjermania. Deri tani pritshmëria është që Wirtz të
qëndrojë edhe një sezon te Leverkuseni, me të cilin ka
kontratë deri në vitin 2027. Në garë për shërbimet e tij
është edhe Bayern Munichu, që ia ofron mesfushorit të
talentuar mundësinë për ta vijuar karrierën në
Bundesliga, por në një klub me më shumë përvojë
ndërkombëtare. Bayer Leverkuseni e vlerëson Wirtzin
plot 150 milionë euro, një shifër që do ta kthente atë në
blerjen më të shtrenjtë në historinë e Liverpoolit, dyfish
më shumë se rekordi aktual prej 70 milionë eurosh për
Virgil van Dijk në vitin 2017. 

SHKURT 

50 ndeshje u detyrua të rrinte
jashtë, por Rodri më në fund e
shijoi sërish fushën e blertë.
Mesfushori spanjoll dhe fituesi i
“Topit të Artë” është rikthyer në
skuadrën e Manchester Cityt,
në fitoren 3-1 që arriti ndaj
Bournemouthit në Premierë

Ligë.
Fundi i ferrit për Rodri, që në
fillim të këtij sezoni u detyrua të
operohej pas dëmtimit në
ligamentin e përparmë të
kryqëzuar. Rikuperimi shkoi më
mirë nga parashikimi dhe lojtari
u rikthye në fushë më herët, gati

për Botërorin e Klubeve. “E kam
pritur shumë këtë moment,
këtë emocion me tifozët dhe
skuadrën. Kam punuar shumë
për ta bërë të mundur realitet
këtë rikthim”, ka thënë Rodri, që
nuk luante nga 22 shtatori i vitit
të kaluar, kur u dëmtua ndaj

Arsenalit. Sapo u ngrit nga
bankina për ta bërë nxehjen,
spanjolli u mbush me dashuri
dhe duartrokitje.
Më pas, kur Guardiola urdhëroi
zëvendësimin, vetë trajneri i
Cityt e mori mënjanë dhe e
inkurajoi përpara se të dilte në

fushën e “Etihad”-it. Një
stadium i tërë e brohoriste
Rodrin teksa kthehej në fushë,
duke përplasur duart me zemër
drejt fansave. Pas 241 ditësh
ndarje të detyrueshme nga City,
ai tashmë e ka në sy Kupën e
Botës për klube.

Në fushë pas 241 ditësh, Rodri: Mezi e kam pritur këtë ditë

GJILAN, 21 MAJ - Stadiumi i qytetit të
Gjilanit është drejt realizimit pas
nënshkrimit zyrtar të kontratës
për ndërtim me operatorin
ekonomik fitues. Lajmi është
konfirmuar nga
zëvendësministrja e Kulturës,
Rinisë dhe Sportit e Kosovës,
Daulina Osmani, e cila tha se ky
projekt ka një rëndësi të veçantë
për qytetin dhe komunitetin
sportiv të rajonit. “Gjithçka gati.
Stadiumi i Gjilanit po fillon
punimet”, ka shkruar Osmani.
Sipas saj, vlera e investimit për
këtë projekt kap shumën e
12,783,110 milionë eurove, ndërsa
afati i përfundimit është 24 muaj
nga fillimi i punimeve. Kjo shënon
një kthesë të madhe pas një
periudhe të gjatë vonesash dhe
mungese serioziteti në trajtimin e
këtij projekti madhor. Është
nënshkruar kontrata me
operatorin ekonomik për
ndërtimin e stadiumit të qytetit në
Gjilan. Vlera e investimit është
12,783,110 milionë euro”, ka
shtuar Osmani. 
Ajo e cilësoi ndërtimin e stadiumit

më shumë se një projekt
infrastrukturor. “Ky stadium nuk
është thjesht një projekt
infrastrukturor për Gjilanin, por
është pjesë e identitetit të qytetit.
Një hapësirë ku gjenerata të tëra
janë lidhur me futbollin,
emocionin, pasionin dhe
historinë”, ka pohuar
zëvendësministrja. 
Në deklaratën e saj, Osmani
siguroi se institucionet përkatëse

do ta ndjekin me përkushtim çdo
hap të punimeve për të garantuar
përfundimin cilësor dhe në kohë
të projektit. “Pas shumë vitesh
ndalesa, mungesë serioziteti dhe
profesionalizmi, punimet nisin
tash dhe pritet të përfundojnë
brenda 24 muajve. Projekti ka
hyrë në binarë të qartë dhe do të
ndiqet me përkushtim nga MKRS
dhe të gjithë akterët përkatës”, ka
deklaruar Osmani. 

MKRS-ja: Punimet në stadiumin e Gjilanit
do të përfundojnë brenda 24 muajve

OKLAHOMA, 21 MAJ - Në ndeshjen
e parë të finales së Konferencës
Perëndimore të NBA-s,
Oklahoma City Thunder
mposhti bindshëm Minnesota
Timberwolvesin me rezultatin
114-88, duke marrë avantazhin
1-0 në seri. Pavarësisht një fillimi
të fortë nga Timberwolvesi, të
cilët udhëhoqën në pjesën e
parë 48-44, Thunderi dominuan
në pjesën e dytë, duke shënuar
70 pikë kundrejt 40 të
Minnesotas. Shai Gilgeous-
Alexander ishte lojtari më i mirë
i ndeshjes, me 31 pikë (20 prej
tyre në pjesën e dytë), 9 asistime
dhe asnjë humbje topi pas
pushimit. Jalen Williams dhe
Chet Holmgren kontribuuan me
19 dhe 15 pikë përkatësisht,
ndërsa mbrojtja e fortë e
Thunder, e udhëhequr nga Alex
Caruso, neutralizoi sulmin e
Timberwolvesit. Minnesota pati
vështirësi të mëdha në sulm,
duke realizuar vetëm 34.9 % të

gjuajtjeve dhe duke humbur 17
topa, të cilat u shndërruan në 31
pikë nga Thunderi. Anthony
Edwards, “yll” i Timberwolvesit,
pësoi një dëmtim në kyçin e
këmbës në çerekun e parë dhe,
megjithëse u rikthye në lojë,
përfundoi me 18 pikë dhe nuk
shënoi në çerekun e katërt për
shkak të problemeve me faullet.
Julius Randle ishte më i miri për

Minnesotan me 28 pikë, por nuk
arriti ta mbante ritmin në pjesën
e dytë. Thunderi tregoi efikasitet
të lartë në sulm, me 50 % të
gjuajtjeve të realizuara dhe 52.4
% nga distanca e tri pikëve.
Ndeshja e dytë e serisë do të
zhvillohet të enjten më 22 maj
në Oklahoma City, ku
Timberwolvesi do të kërkojë ta
barazojë serinë.

Oklahoma dërrmon Minnesotan

operatorin ekonomik që paraqitet

Shënime shtesë:  



13E ENJTE, 22 MAJ 2025PUBLICITET

- Armend Hasimja B.I nga Gjakova
shpall të pavlefshme certifikatën e
biznesit me numër UNIK Identifikues:
810225989.

- Xhelal Zherka nga Gjakova shpall të
pavlefshme diplomën e shkollës së
mesme teknike “Nexhmedin Nixha”,
Gjakovë.

- Arif Hasani nga Gjakova shpall të
pavlefshme diplomën e shkollës së
mesme ekonomike “Kadri Kusari”,
drejtimi Hotelieri.

- Vilhard Uka shpall të pavlefshme
dëftesën e plotë sh.f.m.u.
“Dëshmorët Lleshi” Doblibare
Gjakovë nga kl.1-8.

- Valbone Kodra shpall të pavlefshme
dëftesat e kl. 10.11.12 diplomën dhe
certifikatën e maturës shtetërore
sh.m. mjekësisë “Hysni Zajmi”
Gjakovë.

- Sabina Nrecaj shpall të pavlefshme
dëftesën e plotë shf.m.u “Anton
Qeta” Dol Gjakovë nga kl. 1-5 dhe 6-9.

- 3B Skele VEB SH.P.K. Gjakovë shpall
të pavlefshme numrin Unik
Identifikues 812242824 të lëshuar
nga ARBK.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867. 

- Lëshoj banesën me qira, e cila 
gjendet prapa AAK-së, me kushte të
volitshme dhe po ashtu me çmim të
volitshëm. 

- Për informata më të hollësishme
na kontaktoni në numrin 
e telefonit: 044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy
muaj), çmimi sipas marrëveshjes. Për infor-
mata në tel. 044/171-328. 

- Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)  

- Lëshoj banesë me qira, penthouse.
Banesa gjendet te Rrethi i Veternikut
në Prishtinë. Banesa ka 150 m2,
dhe ka 3 dhoma, dy banjo, 2
garazha si dhe shpajz. Për info
mund të na kontaktoni në këtë
nume të tel: 049-440-466. 

- Lëshoj banesën një dhomshe me
qira, ne lagjen Dardania afër 
Postës Kryesore (posta e Madhe) Kroi
i Bardhe, banesa është e mobiluar
tërësisht.  Për informata lajmërohuni
në tel: 044/558-894 Prishtinë.  

>> SHPALLJE TË VOGLA <<

P R I S H T I N Ë

